
				এই পাতাটির মুদ্রণ সংশোধন করা প্রয়োজন। 
{ ১৩৭ ৷
রাজপুত্র নন্দ মুহূৰ্ত্তকালও বিরহ সহ্য করিতে পারিতেন না। তিনি সুন্দরী নিজদয়িত রতিস্থনদরীকে লাভ করিয়া রমণীয় উদ্যানে বিহার করিতে লাগিলেন । ৭। . কিছুকাল পরে স্বভাবতঃ গুণিপ্রিয় ভগবান ভিক্ষুসঙ্ঘের সহিত স্বয়ং নন্দের ভবনে আগমন করিলেন । ৮ ।
নন্দ আনন্দ সহকারে ভগবানের পাদবনদনা করিয়া তাহাকে মহাৰ্ছ আসনে উপবেশনপূর্বক পূজা করিয়া বিজ্ঞাপন করিলেন। ৯ ।
ভগবন, আপনি যে স্বয়ং দর্শন দিয়া অনুগ্রহ করিলেন, ইহ আমার কোন পুণ্যের ফলে ঘটিল, তাহা জানিতে ইচ্ছা করি । ১০ ।
মহাত্মগণের স্মরণ বা তাহদের নামশ্রবণ অথবা দর্শনলাভ, এ সমস্তই কুশলরূপ লতার মহাফল বলিয়া গণ্য । ১১ ।
সূৰ্য্যসদৃশ মহনীয় ভগবানের জ্যোতির দর্শনে কাহার হৃদয়পদ্মের বিকাশশোভা না হয় । ১২ ৷
মহাজনের দর্শন দানাপেক্ষাও অধিক প্রিয়, পুণ্য অপেক্ষাও মহাফলজনক এবং সদাচার অপেক্ষাও শ্লাঘনীয় । ১৩ ।
নন্দের ঈদৃশ ভক্তিযুক্ত ও প্রণয়যুক্ত বাক্য অভিনন্দন করিয়া এবং পূজা গ্রহণ করিয়া ভগবান যাইতে উষ্ঠত হইলেন। ১৪ ।
নন্দ স্বচ্ছ কনকপাত্রে নিজের মনোনীত মধুর ও উত্তম উপচার লইয়। তাহার অনুগমন করিলেন । ১৫ ।
নন্দপত্নী সুন্দরী নন্দকে ভক্তিসহকারে ভগবানের অনুগমন করিতে দেখিয়া বিরহবেদনা সহ্য করিতে না পারায় পথের দিকে কটাক্ষ নিক্ষেপ করিলেন । ১৬ ।
নন্দপত্নী গুরু জনের সম্মুখে চঞ্চল লোচন নিক্ষেপ করিয়া সভয়ে
নয়ন মুদিত করিলেন এবং অলক্ষ্যভাবে নিরীক্ষণ করিয়া ক্ষণকাল
>b"

	        এই পাতাটি অন্য কোনো ভাষায় উপলব্ধ নয়।

